Nafarroako Parlamentuko Mahaiak, 2016ko azaroaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Laura Pérez Ruano andreak aurkeztutako gaurkotasun handiko galdera, bai zor publikoko jaulkipenengatik bai finantza-entitateekin sinatutako maileguengatik Nafarroako Foru Komunitateak duen zorpetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko azaroaren 7an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Laura Pérez Ruano andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Nafarroako Gobernuko Ogasuneko eta Finantza Politikako kontseilariak ahoz erantzun dezan Legebiltzarreko hurrengo Osoko Bilkuran: 

Bai zor publikoko jaulkipenengatik bai finantza-entitateekin sinatutako maileguengatik Nafarroako Foru Komunitateak duen zorpetzeari buruz jaso diren datuak ikusita, ba al du Departamentuak lan-ildo bat, argi eta garbi merkatuaren gainetik dauden interesak dituzten maileguak –eta, bereziki, 2011n sinatutakoak, baina beste batzuk ere bai– berriz negoziatzeko? Beste alternatibarik baloratzen al da zor horren finantza-eragina murrizteko?

Halaber, zer irizpide edo jarraibide du Ogasuneko eta Finantza Politikako Departamentuak, hala denean, finantza-entitateekin beste kreditu edo mailegu batzuk sinatzeko? Aurreko eragiketei aplikatutako interes-tasak murriztearen baldintzapean jar liteke dagoeneko Nafarroako Gobernuaren mailegu-emaile diren entitateekin kreditu edo mailegu berriak sinatzeko aukera, beharrezkoa izanez gero?

Iruñean, 2016ko azaroaren 7an

Foru parlamentaria: Laura Pérez Ruano

